
Berriobeitiko udalaren 
informazio aldizkaria

2016 Ekaina

Argitaratzailea:
Berriobeitiko Udala 
Erredakzio Kontseilua: 
Koldo Ábrego, Ingrid
Montiel, Francisco
Esquíroz, Raúl Bator,

Araceli Vidán
Argazkia: 
Antonio Olza
Itzulpena: Kike Diez de
Ultzurrun

Errealizatzailea: Heda

Ale kopurua: 2.700.
LG: NA- 1432-2006.

Berrioplano 40-Eusk_Maquetación 1  9/6/16  11:35  Página 1



AGENDA / UDA

Ekainak 18, larunbata
HAUR ANTZERKIA
Taldea: Tiritirantes
Lana: “A su servicio. Gran
Hotel Paraíso”
Non: Artika Berriko plaza
Ordua: 18:30

Ekainak 19, igandea
VI. BIZIKLETA EGUNA
Non: Artika Berri
Antolatzailea: Berritxaco
Kluba
Babeslea: Artikako Kontzejua
Laguntzailea: Berriobeitiko
Udala

Ekainak 23, osteguna
SAN JOAN SUAK
Berriobeiti, Artika, Añezkar,
Larrageta eta Oteitzan

Abuztuak 5-7 
LARRAGETAKO FESTAK

Abuztuak 5, ostirala
HAUR ANTZERKIA
Taldea: PAI
Lana: “Muévete con los
Campanos”
Non: Larragetako frontoia
Ordua: 18:30

Abuztuak 20, ostirala 
MENDI IRTEERA
Non: Ezkaba mendiari itzulia  
Ordua: 10:00
Irteera: Artika, herria

Abuztuak 26-28 
BERRIOGOITIKO FESTAK

Abuztuak 26, ostirala
HAUR ANTZERKIA
Taldea: Erre Produkzioak
Lana: “Radio Ttikittaka”
Non: Berriogoitiko frontoia
Ordua: 19:00

Irailak 3, larunbata
ARTIKA CHALLENGE LEHEN
HERRI LASTERKETA
Proba: 7 km
Non: Artika Berri
Ordua: 11:30
Antolatzailea:Artikako
Korrikolaris Kirol Kluba

Laguntzailea: Berriobeitiko
Udala eta Artikako Kontzejua

Irailak 4, igandea
III. EZKABA MENDI ERRONKA
Proba: 31,5 km
Non: Artika Berri
Antolatzailea: Berritxaco
kluba
Laguntzailea: Berriobeitiko
Udala eta Artikako Kontzejua

Irailak 9-11 
AÑEZKARKO FESTAK
ELKARTEKO FESTAK
ARTIKAKO FESTAK

Irailak 9, ostirala
HAUR ANTZERKIA
Taldea: Zirika Zirkus
Lana: “Reciclantes”
Non: Añezkarko frontoia
Ordua: 17:00

Irailak 11, igandea
HAUR ANTZERKIA
Taldea: Toni La Sal – Dramagia
Lana: “La famiglia Toronbole”
Non: Elkarteko plaza
Ordua: 18:00

Irailak 16-18 
LOTZAKO FESTAK

Irailak 18, igandea
HAUR ANTZERKIA
Taldea: Circo La Raspa
Lana: “Cataplum”
Non: Lotzako plaza
Ordua: 18:00

Urriak 1, larunbata
ZENDEAREN EGUNA
Non: Berriobeiti

IKASTARO
SOZIOKULTURALAK

Non: Berriobeiti,
Artika, Lotza,
Berriogoiti
Izen-ematea: irailak
14-19, 012 bidez
(8:00etatik
19:00etara)

ELKARRIZKETA…

MARÍA CASTILLO eta JESSICA SILVA / LA VENTANA DE ARTICA

“ Auzokideek harrera ona eman
diote tabernari”

Maríak eta Jessicak ilusioz beterik helduko diote udari, terraza
handi txukuna prest dagoela; toki guztiz aproposa zerbait hartzeko
eta ingurunearen lasaitasunaz gozatzeko. Ia bost hilabete joan dira
María de Maeztu Kultur Etxeko tabernaz arduratu zirenetik, eta La
ventana de Artica izena eman diote. Bezero gehienak asteburuan
agertzen badira ere, espero dute eguraldi onak bultzatuta, auzoki-
deak ere astez agertzea. 

Ohartu naiz terrazak hill-out eremua duela. 
Bai, ohiko mahaiez gain, bestelako eremua ere atondu dugu, terra-
zaz lasaiago gozatzeko. Guk geuk egin dugu, birziklatu ditugun pa-
leak erabiliz.  

Deus berezirik pentsatu al duzue udarako?
Arratsalde-gauez anoak, plater konbinatuak, ogitartekoak eta gi-
sakoak eskaini nahi ditugu. Orain, 21:00etan ixten dugu, baina
udan ordutegia luzatuko dugu, bezeroen eskariaren arabera. No-
lanahi ere, gehienez gauerdira arte. Era berean, terraza musika gi-
roz hornitu nahi dugu, era askotako estiloak izanen dira, eta me-
nuan ere aldaketak eginen ditugu, hala aste barrukoan nola
asteburukoan.  

Zer espezialitate duzue?
Jendeak esaten digu gure janaria gustukoa duela, etxekoa delako;
jakina, ez da izanen bada etxekoa? Gure amak egiten baitu!, esan
digu Jessicak. Nafar janaria eta gastronomia latinoa nahasten di-
tugu. Jendeari deigarri zaio menuan tamalak, enpanadilla kolon-
biarrak, batatak, txaparrita mexikarrak (hostopila saltxitxekin), edo
aza gorri entsalada topatzea. Errezeta horiek arrakasta handia
izan dute, baita haurren artean ere, umeak izanik ere zapore be-
rriak gustuko ez dituztenak… 

Asteburuko eskaintzan bermuta sartu nahi duzue, nik uste…
Bermut tradizionaletan eta bermut Premierretan eskaintza zabala
egin nahi dugu. Eta pack bat atera nahi dugu, bermuta eta jateko
zerbait batera eskaintzeko (olibak, patata frijituak, gildak…).

Zer harrera eman diote auzokideek tabernari?
Oso ona, poz-pozik gaude. Tabernako neskak esaten digute. Bezero
gehienak Artika Berrikoak dira, baina beste herri batzuetako jen-
dea ere etortzen da, lekua erreserbatzeko. Gainera, menuak enkar-
guz prestatu, ogia eta egunkaria saldu, eta litxarreria denda txiki
bat dugu behar-beharrezkoak diren gauzak saltzeko, asteburuetan
harrera on-ona duena.

ATZERA BEGIRAKOAK

Kontxako hondartzan, Donostia (1950 aldean).  Urte hartan, Berriobeitiko 
jaiak bertan behera gelditu ziren, eta ordainez-edo, herriko hainbat auzokide Donos-
tiara joan ziren egun pasa. Goiko ilaran, ezkerretik eskuinera, María Jesús Cemboráin,
Ángeles Esquiroz, Ignacio Arbeloa, Martina Cemboráin, Josefa Nuin eta Elvira Etxe-
berria. Eserita, Felisa Jáuregui, Teresa Etxeberria eta Amparo Lekuna.

LOTZAKO AINTZIRA 
URRETXINDORRA 
Urretxindorra tamaina txikiko paseri-
formea da, etxe-txolarrea baino handi-
xeagoa. Espezie hau SEO/BirdLife era-
kundeko “urteko hegaztia” da 2016an,
eta maiz etortzen da aintzirara ugal-
tzeko. Neguko hilabeteetan, berriz,
kanpoan dago azarotik otsailera arte.
Negualdia Sahara hegoaldeko bazte-
rretan ematen du. Tamainaz txolarrea-
ren eta zozoaren artean dago, eta ko-
lorez, okre-antzeko arrea da. Deigarriak
dira behealde argiagoak, eta batez ere,
isats gorrixka. 
Ez da batere nabarmentzen, eta nekez
ikusiko dugu, eta are zailagoa da ongi
ikustea. Denbora gehiena sasien artean
gordeta ematen du, eta nekez aterako
da toki irekira. Baina, haren txio-txio as-
kotarikoak berehala ezagutzen ditugu,
eta horrek espeziea atzematen eta
erregistratzen laguntzen digu. Urre-
txindor arrek gauez ere kantatzen dute,
eta hori oso ar gutxik egiten dute. 

Esan dugun bezala, espeziea sasidi sa-
rrietan gordeta egoten da, sasidi fresko
eta heze samarretan, eta bertan ugal-
tzen da martxoan iristen denetik ekai-
nera arte. Errunaldi bakarra egiten du,
4tik 6 arrautzara bitarte; arrautzak 13-14
egunez txitatu ondoren, kumeak jaio-
tzen dira. Handik bi astera, habiatik
alde egiten dute. 
Hegazti intsektujalea da, eta orbelean
harrapatzen dituen denetariko labezo-
morroak, inurriak, euliak, armiarmak eta
harrak jaten ditu. Udazkenean eta mi-
grazio aldian, frutak eta baiak ere jaten
ditu. ..............................................
Testua: Ignacio Deán (Gorosti Natur Zientzia Elkartea). 
Argazkia: Gonzalo Deán. Aintzirari buruzko argibideak nahi izanez
gero, sar zaitezke zaleek eta aintziraren lagunek sortu duten bloge-
an: http://balsadeloza.blogspot.com

DENON HOBE 
BEHARREZ...

Herritarren % 39,4k bosgarren
edukiontzia erabiltzen du Ar-
tikan. Artikan oso harrera ona egin
diote bosgarren edukiontziari. Izan
ere, ezarri zenetik urtebetera, 1.902
etxebizitzetatik 749k hondakin or-
ganikoak bosgarren edukiontzira era-
maten dituzte; hau da, auzokideen %
39,4k. Guztira, 33 edukiontzi daude
jarrita, gai organikoa botatzeko: 8
herrian, eta 25, alde berrian. Zer-
bitzua erabiltzeko, aurrez Iruñerriko
Mankomunitatean eman behar da
izena (948 42 32 42).

Garrantzitsua da gai organikoa ongi
bereiztea, eta ez eramatea bosgarren
edukiontzira bestelako zaborrik;
bestela, traba egiten zaio gai or-
ganikoaren tratamenduari, eta azken
emaitzaren kalitatea ez da horren
ona. Honatx zer hondakin eraman be-
har ditugun bosgarren edukiontzira:
fruta eta barazki hondarrak, fruitu
lehorren hondarrak, ogi zatikatua,
azalak eta oskolak, kafe eta infusio
hondarrak, iragazkiak, hostoak, loreak,
landare berdeak edo lehorrak,
baratze hondarrak, soropila, inauste
hondar zatikatuak, elikagai kuzina-
tuak, haragi eta arrain hondarrak, 
zerrautsa naturala, eta sukalde paper 
zikina. 
Funtzionamendua oso erraza da. Gai
organikoak poltsa batera bota behar
ditugu. Behin poltsa betetakoan,
edukiontzi marroira eramanen dugu.
Giltza sarraila berdean sartu eta tapa
irekiko dugu. Behin poltsa edukiontzi
barrura botata, tapa itxi eta giltza 
aterako dugu. 
Bosgarren edukiontzia jarri aurretik,
hainbat informazio kanpaina egin
dira, herritarrek jakin dezaten zer-no-
lako abantailak dituen gai organikoa
ongi bereizteak, eta zeinen garrantzi-
tsua den ingurumen iraunkortasuna.

HERRITARRENTZAKO TELEFONOA

Ziurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.). 

Udal argibidea ematen du: zerbitzuak,
kultur eta kirol agenda, espedienteak
izapidetzea, ordenantzak, zergak, ikastaro
eta beka eskaintzak, enplegu deialdiak eta
lehiaketa publikoak. 

Udalekoak ez diren izapideei buruzko
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,
aisia eta elkarteak. 
012 telefonoaren bidez ere zerbitzuei
buruzko kexak aurkeztu daitezke,
iradokizunak egin eta udalarekin
zerikusia duten gaiei buruzko abisuak
eman. 

Nola sartu: Markatu 012 telefonoa. 
Udalerritik kanpo deitzen baduzu,
telefonoa hauxe da: 948 21 70 12.
Ordutegia: astelehenetik ostiralera,
8:00etatik 15:00etara. 
Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.
Honatx zenbaki berria: 948 012 012.
Doakoa finkoan eta/edo sakelakoan tar

Herritarrentzako Telefonoaren Harrera zerbitzuaren bidez,
badago gestio hauek egiteko aukera:

UDAL INFORMAZIOA

Ballariainek bat egin du auzoko
konpostajearekin, zaborrak ongarri
organiko bihurtzeko. Iruñerriko
Mankomunitatearekin hainbat bile-
ra egin ondoren, hogeita hamar
bat auzokidez osaturiko herri horre-
tan konposta egiteko eremua zabal-
duko da ekainaren 18an, hondakinak
era ekologikoagoan eta ekonomi-
koagoan kudeatzeko. Ballariaingo
kontzeju buru José Cortizok esan di-
gunez, konpostaje eremua herriaren
sarreran paratuko da, eta bi konpos-
tontzi eta inauste eremu bat izanen
ditu: “Behar adina inauste hondar
sortzen ez badugu (barazki eta lo-
rategi hondarrak), Mankomunitate-
ak emanen digu”.
Funtzionamendua oso erraza da.
Etxeko hondakin organikoak (fruta,
barazkia, arrautza oskolak, kafe eta
janari hondarrak) bi konpostontzie-
tako batean sartuko ditugu, eta
baratze nahiz lorategi hondarrak,
berriz, horretarako berariaz molda-
tu den lekuan. Aldian behin, Man-
komunitateak hondarrak xehatu-
ko ditu, eta horrela, hondar horiek
konposta egiteko erabiliko dira.  
Konpostaje eremura joaten garen
bakoitzean, hiru pauso egin be-
harko ditugu. Lehenik, zaborrak
konpostontzi barrura bota; gero, 
inauste hondar xehatuak bota 
(eskukada bat);  eta azkenik, nahas-
ketari gako batekin eraginen diogu.
“Astean behin, boluntarioek kon-

postaren jarraipena eginen dute.
Herrian, José Ramón Pabollet  eta
Pablo Martínez arduratuko dira”.

IRAUNKORTASUNA

Ballariainen ere auzoko
konpostajea eginen da

DIRU-LAGUNTZAK
Udal diru-laguntzak GKE eta gizarte
erakundeentzat. Aurten, Udalak 27.030 euro
bideratuko ditu Hirugarren Munduari laguntzeko
proiektuetara (BPGren % 0,8) eta 6.570,52 euro (BPGren 
% 0,2), berriz, gizarte xedetan diharduten erakundeetara.  

OBRAK 

Hobekuntzak Artikako Kirol Hirian. Udalak
ontzat jo ditu Gesport enpresa esleipendunaren
proposamenak, Artikako Kirol Hiriko instalazioak
hobetzeko. Hobekuntzak, zehazki, errelekuetan eta
kanpoaldeko tabernan eginen dira, erabiltzaileek uda
honetan ikusiko duten bezala. Horrela, hamabi mahai
paratzeaz gain, tabernako alde bateko beiratea kenduko da,
erabat aire zabalean egon dadin, eta jendea ez irristatzeko
moduko zola jarriko da eremu guztian. Horrez gain, ehun
armairutako barne sarrailak aldatu (ondoren, aldika,
gainerako armairuetakoak), eta ekainean, erabiltzaileek
egindako bi eskari nagusi abiaraziko dira: haurrendako
parkea eta, itzal eremuak.  

Plazaolako zinegotzi berriaren kargu hartzea.
Iragan apirilaren 5eko osoko bilkuran, Raúl Belloso Luqui
karguaz jabetu zen, Rosa Blancoren ordez sartu baita
Udalbatzan; aurreko zinegotziak arrazoi pertsonalak direla
medio utzi baitzuen postua. 

UDAL GOBERNUA

BERDINTASUNA
“Eta jaietan… zer?” kanpaina. Udalak
eta kontzejuek bat egin dute Nafarroako
Berdintasunerako Institutuak abiarazitako
kanpainarekin, herritarrak jaietako sexu
erasoen eta emakumeen kontrako
jazarpenaren aurka sentsibilizatzeko. Auzokideen arteko lana

Prozesu osoak bederatzi hilabete
inguru irauten du. Behin ongarria
lortuta, bahetu eta multzo batean
utziko da, jendeak hartu eta lorategi
eta loreetan erabil dezan. 
Hondakinak baliabide bihurtzeaz gain,
auzoko konpostajeak bestelako
abantailak ere baditu, herritarren
parte-hartzea sustatzeko bidea baita:
“Jarduerak nabarmen batzen du jendea,
auzokide guztiendako baita.
Konpostaje eremua inauguratzen
dugun egunean, bazkari bat eginen
dugu”, esan digu Josék.
Ballariain kontuan hartuta, dagoenekoz
Berriobeitiko udalerriko hiru herritan
ezarri da auzoko konpostajea.
Aitzindaria Oteitza izan zen, 2009an
atxiki baitzitzaion Mankomunitatearen
programa-pilotuari; eta handik lau
urtera, Añezkarrek konpostaje eremu
bat jarri zuen auzo berrian. Asmoa da
gainerako herriek ere ekimenarekin bat
egitea. Udalak bilerak izan ditu
kontzeju guztiekin, programa zertan
datzan azaltzeko, eta herri batzuek
aldeko asmoa agertu dute. 

Hitzarmena Berritxaco klubarekin. Udalak
Berritxaco txirrindularitza klubarekin sinatutako hitzarmenak
bi helburu ditu: batetik, kirola eta kirol balioak udalerriko
haur eta gazteen artean sustatzea, eta bestetik, klubeko
txirrindularitza eskola diruz laguntzea. Hitzarmeneko 4.000
euroak, halaber, kirol jarduera batzuk egiteko erabiliko dira;
adibidez, Artikako Bizikleta Eguna, Ezkaba Erronka, eta
eskola txirrindularitzako bi lasterketa: Ogi Berri Trofeoa eta
Artikako Kontzejua Trofeoa. Hitzarmenarekin bat, bestalde,
klubari udal etxabe bat utziko zaio. 

LANKIDETZA

Auzoko konpostajea egiteko eremua Oteitzan.

Construcciones Lacunza Hnos.
S.L. enpresak sarri bukatuko
du areto-futbolean eta futbi-
toan aritzeko pista, Leonor

Akitaniakoa kalean kokaturiko
lurzatian, Lurrinen Parkearen
ondoan. Aire zabaleko pista
da, 42 x 25 m-koa (1.050 m2).

Zola hormigoi gorri erdi leun-
duzkoa  da, eta areto-futbo-
leko ateak izanen ditu. Koka-
pena auzokideek aukeratu zu-
ten, Udalak bultzaturiko boz-
ketaren bidez; erabiltzaileen
beharrekin bat zetorren dota-
zio bat egin beharra baitzego-
en. Udalak lur horietan bere-
tan areto-futboleko pista bat
aire zabalean egiteko lanak
hasi zituen 2015eko hasieran.
Udalarekin zerikusirik ez duten
arrazoiak direla medio, en-
presak lanak egiteari utzi zion,
baina lur gehienak mugitu on-
doren, eta zagorra zabaldu
eta trinkotu eta gero. Pistaren
atzealdeetan, hesi bat dago,
garaieran bost metro dituena.
Lurzati horretan aurreikusi-
tako lehen jarduketa da, eta
segida eman dio 2015ean ha-
sitako proiektuari. 

KONTZEJUAK

Udalak eta Iruñerriko
Mankomunitateak hitzarmena
sinatu dute, Ezkaba Parkea
sortzeko lehen fasea gauzatze
aldera. Proiektua 2010ean
geldiarazi zen, eta orain alde
inplikatuek jarraipena eman
diote. Ezkaba mendiaren
gainerako udalerri jabeek ere
sinatu dute (Berriogoiti,
Aitzoain eta Artikako
Kontzejuek barne), eta
hitzarmenaren helburua da
udalerri horien eta Iruñerriko
Mankomunitatearen eskubideak
eta betebeharrak ezartzea,
lehen fasea garatze aldera.
Horrela, toki entitateek
betebehar batzuk hartuko
dituzte bere gain; besteak
beste, proiektuaren baitan
dauden lurrak kudeatzeari
dagokion informazioa ematea,
parte-hartze prozesuan
elkarlanean aritzea, eta mendia
hobetzeko erabakitzen diren
gastuak ordaintzen laguntzea.
Mankomunitateak, bestalde,
konpromisoa hartuko du behar
adina baliabide proiektua
taxutzera bideratzeko; parte-
hartze prozesua zuzentzeko; lan
taldea erakunde ofizialen
aurrean ordezkatzeko, proiektua
tramitatzen den bitartean, eta
behar diren baliabideak lortzen
laguntzeko proiektua
finantzatze aldera. 
Proiektuaren xedea da
mendiaren erabilerak zehaztea,
eta mendia ingurumenaren
aldetik lehengoratzea, hainbat
ekintza eginez, hala nola
bidexkak berrantolatuz,
edukiontziak paratuz, eta
seinale eta informazio-taulak
jarriz, besteak beste. 

ARTIKA

Futbito pista berria

Ezkabako Parkea
sortzeko
proiektua, berriz
ere abian

EZKABA MENDIA

ZENDEAREN EGUNA
Zendearen
senidetasunezko jaia,
urriaren 1ean,
Berriobeitin. Aurten, eta
Udalaren 25. urtemuga dela eta,
jaia Berriobeitin eginen da urriaren
1ean, Udaletxea bertan baitago.
Jaiak Zendeako hamar herrietako
auzokideak biltzen ditu urtero
festa giro ederrean. Ekitaldi-
programa osoa aurrez banatuko da
etxez etxe. 

DONIBANE BEZPERA

San Joan suak heldu dira
Berriogoitin, Artikan, Añezka-
rren, Oteitzan eta Larragetan
San Joan bezperako suak piz-
tuko dira hilaren 23an, eta jen-
dea erruz elkartuko da. Berrio-
goitiko hitzordua 20:00etan
izanen da, Apezetxea elkarte-
an. Artikako sua igerilekuen au-
rreko zelaian piztuko da,
21:00etan (zezensuzkoa ere
izanen da, eta afaria ere bai,

nork berea eramanda). Añez-
karko jaia herri zaharreko erdi-
gunean ospatuko da, 21:00-
21:30ean, saiheskiak eta txisto-
rra barne. Larragetako suak
20:00-20:30ean hasiko dira,
elkartearen ondoan. Eta, azke-
nik, Oteitzan suak herriko pla-
zan piztuko dira 21:30ean, eta
bertan ere afaria eginen da. 

UDAKO JAIAK

Festaz festa
Ballariain izanen da lehen he-
rria udako jaiak ospatzen. Ho-
rrela, ekainaren 18an eta 19an,
herri otorduak, musika eta
dantza izanen dira ardatz, as-
teburu osoan. Ekainaren azken
asteburuan, berriz, jai giroa
Oteitzara iritsiko da (hilak 24,
25 eta 26). 

Abuztuaren 5etik 6ra, Larrage-
tan eginen dira, eta Berrio-
goitin, berriz, abuztuaren hon-
darrean (hilak 26, 27 eta 28).
Irailean, Artikan, Elkarten eta
Añezkarren eginen dira (hi-
ruetan ere irailaren 9tik 11ra), bai
eta Lotzan ere, irailaren 16tik
18ra. 

ARTIKA
Kutxazain berria Artika
Berrin. Artikako Kontzejuak
akordioa egin du Nafarroako
Rural Kutxarekin, kutxazain bat
María Domínguez karrikako 18an
paratzeko. Herriko lehen
kutxazaina izanen da azken zazpi
urte honetan, kutxazain bakarra
baitzegoen eta huraxe itxi zuten;
hura Caprabo supermerkatuan
zegoen. Artika Berrin ez dago
banku-bulegorik; beraz, kutxazain
hori izanen da auzokideen eskura
egonen den banku-zerbitzu
bakarra.  

AITZOAIN
Kontzejuko presidente berria. Koldo Huarte da Aitzoaingo
Kontzejuko presidente berria, Javier Aguinagak arrazoi pertsonalak direla
medio kargua utzi baitu. 

AMETZA ABESBATZA
Denboraldi bukaerako kontzertua. Ametza Abesbatzak, ohi denez,
kontzertua emanen du AMMA Oblatas zahar etxean denboraldiari bukaera
emateko. Aurten, ekainaren 24an, ostirala, izanen da, 17:30ean. Ekainaren 12an,
kontzertua eman zuen Berriobeitiko elizan, herriko jaiak zirela eta. Uda ondoren,
urrian hasiko dira entseguak egiten (astearte eta ostegunetan, 20:30etik 22:00etara,
Berriobeitiko Erabilera Anitzeko Eraikinean). Inork Abesbatzan aritu nahi badu, eska
dezala informazioa 649 148 860 telefonoan. Animatu, guztiendako tokia baitago!

ARTE ERROMANIKOA

IKASTARO SOZIOKULTURALAK 
Izen-ematea, irailean. 2016/2017 denboraldiko
ikastaro soziokulturaletarako izen-ematea irailaren 14an,

15ean, 16an eta 19an egin beharko da, 012-
Infolokal telefonoaren bidez, 8:00etatik
19:00etara.
Aurtengo eskaintzan dozena bat jarduera
daude. Berriobeitin, honakoak emanen
dira: eskulanak, aerobic, dantza
latindarrak eta areto dantzak (ertaina-
aurreratua), pilates, zumba eta gimnasia
erritmikoa. Artikan, berriz, yoga, pilates,
argazkia eta euskal dantzak; Aitzoainen,
sukaldaritza, eta Lotzan, yoga.

Lotza-Errotz ibilaldiaren arrakasta. Izan ere, 75
lagun elkartu ziren Lotzatik Errotzera oinez joateko, joan den
maiatzaren 7an. Bukatzeko, 59 lagunek elkarrekin bazkaldu
zuten. 
Datorren abuztuaren 20an, udako mendi ateraldia eginen da.
Zehazki, 11,5 km-ko itzulia emanen zaio Ezkaba mendiari.
Irteera, 10:00etan, Artikatik. 

Bisita gidatuaren harrera ona. 40 lagun inguru elkartu
ziren arte erromanikoari buruzko bisita gidatuan, joan den
apirilaren 23an. Astrolabio Románico elkarteko Javier Intxusta
aritu zen gidari. Zehazki, Oteitza, Añezkar eta Berriobeitiko elizak
ikustera joan ziren, hirurak ere estilo erromanikoari jarraiki
eraikiak, eta ezaugarriak lehen eskutik ezagutu zituzten. Era
berean, hiru egun lehenago, apirilaren 20an, Intxustak solasaldi
bat eman zuen Zendeako erromanikoaz, gure inguruan dagoen
arte ondareaz mintzatzeko.   

Artika Berriko plazan, “A su servi-
cio. Gran Hotel Paraíso” izenburu-
ko ikuskizuna emanen du Tiritiran-
tes taldeak familientzat, ekainaren
18an. Bi protagonistek kontatuko
diguten istorioa magiaz, zirkuz eta
umorez beteta dago. Lana 18:30ean
hasiko da.

Gero, uda betean, abuztuaren
5ean, PAI taldeak “Muévete con los
Campanos” lana antzeztuko du
Larragetako pilotalekuan, 60ko

urteetako espiritua biziberritzeko.
Musika proposamen dibertigarria
da Los Campanos plaza-taldearen
eskutik. Hitzordua 18:30ean. Abuz-
tuaren 26an, ostiralarekin, Erre
Produkzioak taldeak “Radio Ttiki-
ttaka Irratia” lana emanen du Be-
rriogoitiko pilotalekuan, 19:00etan. 
Irailean, Zirika Zirkusek Confuso Ba-
rruso istorioa kontatuko digu, Pa-
ristik iritsi berria den pertsona
baita. Bestalde, “Reciclantes” irai-
laren 9an antzeztuko da Añezkar-
ko pilotalekuan, 17:00etan hasita.
Hilaren 11n, igandea, Toni La Sal-
Dramagia txotxongilolariek beren
azken lana ekarriko dute, “La fami-
glia Toronbole”; Elkarteko plazan,
18:00etatik aurrera. Azkenik, iraila-
ren 18an, igandearekin, La Raspa zir-
kuak “Cataplum” izenburuko zirku
eta animazio ikuskizuna emanen du
Lotzako plazan jende guztiaren-
tzat, 18:00etan hasita.

UDAKO HITZORDUAK

DIRU-LAGUNTZAK

4.000 euro kultur, kirol eta gazte
arloko xedeetarako
Udalak ebatzi du nola banatu 
kontu-saileko 4.000 euroak, ho-
nako bost elkarte hauen artean, hain
zuzen: San Isidro Errege Kabalkada
Elkartea, Río Juslapeña Arrantzale
Taldea, Mari Domingi jaia antola-
tzen duen auzokide taldea, Korriko-
laris Artika Kirol Taldea, eta “Amigos
de Kiongwani” boluntario taldea. Ze-
hazki, San Isidro Errege Kabalkada 
elkarteak 1.070,93 euro eskuratuko
ditu Berriobeitiko Kabalkada anto-
latzeko. Añezkarko auzokide elkar-
teak, berriz, 187,03 euro eskuratuko
ditu Mari Domingi jaia egiteko.

Kirol elkarteen artean, Korrikolaris
Artika Kirol Taldeak 1.023,85 euro
eskuratuko ditu, irailean Artikako
lehen herri lasterketa antolatzeko
(taldea urtarrilean sortu zen). “Ami-
gos Kiongwani” boluntario talde-
ari 917, 94 euro eman zaizkio, Kiro-
laren Egunean elkartasunezko 
spinning maratoi bat egiteko, Ken-
yako “María Salus” haur eskolaren-
tzako diruak biltze aldera (Salus In-
firmorum Mariaren Misiolariak);
Río Juslapeña Arrantzale Taldeak
800,25 euro jasoko ditu arrantza
sustatzeko eta hartan aritzeko.

Antzerkia plazara

HERRITARRENTZAKO ARRETA

Ikasturte bukaerako kontzertuak. Orreaga Udal Musika Eskolako
konbo taldeak aritu ziren María de Maeztu Kultur Etxean, joan den
maiatzaren 6an, senide eta auzokideen aurrean. Etorkizuneko artisten
bilakaera ona ikusteko parada ederra izan zen. Gero, beste behin ere, beren
musika trebeziak erakutsi zituzten, handik egun batzuetara, maiatzaren
25ean, toki berean, María de Maeztu Kultur Etxean, alegia, ikasturte
bukaerako Haur Jaialdian. Udal Musika Eskolak urrian ekingo dio berriro.
Argibideak: orreagamusika@gmail.com eta Facebook orrialdea. 

KIROLAK

ATLETISMOA

Joan den urtarrilean, Korrikolaris Ar-
tika Atletismo Kluba sortu zen, jende-
ak atletismoa egin dezan sustatzeko.
Gaur egun, 18 kide ditu. Lehen ekime-
netako bat I. Artika Challenge Herri
Lasterketa izanen da, irailaren 3an
eginen dena. Sei kategoria izanen
dira (absolutua/beteranoak, kade-
tea, infantila, kimuak, benjaminak,
eta hiru urtetik gorako haurrak). Pro-
ba 11:30ean hasiko da. Ibilbideak 7,140
km izanen ditu, eta malda handiena,
berriz, % 18,8koa izanen da. Artika Be-

rrin hasi eta han bertan bukatuko da,
Berriozar eta Ezkaba mendia zeharka-
tuta. Argibideak: korrekolarisartika@gmail.com
eta Facebook nahiz Twitter sare sozialetan.
Korrikolaris Artika taldearen babeslea
Artikako Kontzejua da, eta Berriobei-
tiko Udalaren diru-laguntza jaso du. 
Bestalde, klubeko hainbat auzokidek
eta Artikako auzokide batzuek hiru
urte daramatzate elkarrekin lasterka.
whastApp talde baten bidez elkartzen
dira (679 100 414) . Edonor joan daiteke.
Animatu zaitez!

Artikako I. Herri Lasterketa 
BOOKCROSSING

Liburu trukea
Berriobeitin
eta Artikan
Berriobeitiko Udalak
“Partekatu zure liburuak”
izeneko ekimena jarri du
abian; hots, etxean
ditugun liburuak beste
pertsona batzuekin
trukatzeko. Honatx
ekimenaren nondik
norakoa: liburu bat
hartzen badugu, antzeko
ezaugarriak dituen beste

bat utzi beharko dugu.
Gainera, kanpainaren
eranskailua jarri beharko
dugu guk utziko dugun
liburuan, eta besteen
liburuak gureak balira
bezala zaindu beharko
ditugu. Programa Artikako
María Domínguez Gizarte
Etxean hasi da (jarduerak
daudenean bakarrik dago
zabalik. Galdetu Artikako
Kontzejuan), bai eta
Berriobeitiko Erabilera
anitzeko sarreran ere
(10:00etatik 22:00etara),
baina herri gehiagotan
ezarri nahi da. Ekimena
abian jarri nahi duten
kontzejuek Udalera deitu
behar dute (948 30 31 29).

HIRI KANPALDIAK  
202 haurrek udako
kanpaldietan parte hartuko
dute. Berriobeitiko udalerriko 202
haurrek udako haur kanpaldietan
parte hartuko dute ekainaren 22tik
abuztuaren 31ra bitarte, lau
txandatan (ekainaren 22tik
uztailaren 5era, uztailaren 15etik
29ra, abuztuaren 1etik 12ra, eta
abuztuaren 16tik 31ra).
Gaztelaniazko jarduerak
Berriobeitiko Erabilera Anitzeko
Eraikinean eginen dira, eta 132
haurrek eman dute izena.
Euskarazkoak, berriz, María de
Maeztu Kultur Etxean eginen dira,
eta 70 haur daude izen emanik.

MUSIKA ESKOLA

BERRIOBEITIKO
IGERILEKUAK 
Abonatu 
ez-erroldatuen muga
kendu da. Udalak
erabakita, erroldatuta ez
dagoen jendeak ere izanen
du aukera Berriobeitiko
igerilekuetako abonua
hartzeko. Beraz, 2013ko
urriaren 1ean, osoko
bilkurak onetsitako muga
kendu da, gehienez ere
erroldatu gabeko 450
abonatu izan baitzitezkeen.
Neurri horren bidez, Udalak
inguruko ibarretako
auzokideen artean zabaldu
nahi du kirol eskaintza, hau
da, Txulapain, Itza, Atetz,
Imotz, Ultzama eta Arakil
aldekoen artean, eta
espero du abonatu
kopuruak gora egin dezala. 
Berriobeitiko igerilekuetan
abonatzen diren ez-
erroldatuek ez dute
Artikakoetara joaterik
izanen abonu berarekin. 
Hona hemen Berriobeitiko
eta Artikako kanpo
igerilekuetako ordutegia:
10:00etatik 21:00etara.
Igerileku klimatizatuei
dagokienez (spa),
10:00etatik 20:30era
(Berriobeiti) eta 8:00etatik
21:30era (Artika). 

KIROLAREN EGUNA  
Kirola sustatzeko eguna.
Berriobeitin eta Artikan kirol egun
ederra bizi izan zuten joan den
maiatzaren 28an, Udalak
antolaturik. Haur eta heldu askok
parte hartu zuten ekitaldietan, eta
jarduera aunitz izan ziren. Jende
gehien bildu zuten proposamenen
artean, elkartasunezko I.
Zikloindoor Maratoia nabarmendu
behar da, 140 lagun aritu baitziren
Artikako Marta Mendía pistan.
Halaber, jende asko aritu zen
fitneess jumping esaten zaion
jarduera berrian, bai eta zumban
ere, biak Berriobeitin. Horrez gain,
bestelakoak ere antolatu ziren, hala
nola arku-tiroa, haur futbola,
jolasak, etab. (azaleko argazkiak). 

Hurrengo bizikleta saioak. Lehen hitzordu
garrantzitsua ekainaren 19a, igandea, izanen da, VI.
Bizikleta Eguna eginen baita. Eguna 10:00etan
hasiko da, eta aurreko formatuari eutsiko dio:
lehenik, paseoa; gero, lehiaketak, eta azkenik,
ginkana saioak. Bigarren lasterketa nabarmena III.
Ezkaba mendi erronka izanen da, aurten irailaren
4an.  BTT martxak 31,5 km izanen ditu, eta
9:00etan hasiko da.

TXIRRINDULARITZA LASTERKETAK

Osoko bilkura arrunta
2016ko apirilaren 5a
AEKrekiko AKORDIOA BERRITUTA. Zinegotzi guztiak bertaratu
ziren, Ingrid Montiel (Plazaola) eta Araceli Vidán (PSN-PSOE)
izan ezik. Udalbatzak aho batez onetsi zuen AEKrekiko akordioa
berritzeko erabakia. Horrekin bat, AEKri 2.000 euro emanen
zaizkio, udalerrian euskarazko klaseak emateko; kopurua
berrikusi ahalko da. Ikasle bakoitzari esleitutako kopurua aldatu
da; hau da, lehenago, 150 euro ezarria zegoen ikasle bakoitzeko.
Orain, aldiz, ikastordu kopuruaren araberakoa izanen da, eta
taldeen tamainaren araberako ratioarekin.  

EUSKARA NORMALIZATZEKO 2016ko PLANA. BERRIOBEITI. Osoko
bilkurak euskara normalizatzeko 2016ko plana onetsi zuen, 9
boto izan baitziren alde, eta 2 abstentzio (UPN). 

HITZARMENA GESERLOCALekin. Osoko bilkurak aho batez
onetsirik, hitzarmena eginen da Gerselocal enpresarekin,
txakurren zehapen espedienteez arduratzeko. Akordioarekin
bat, biltzen den zenbatekoaren % 50 gehi BEZa ordainduko dio
Udalak enpresari.   

PREMIAZKO LAGUNTZA SIRIARENTZAT. Osoko bilkurak aho batez
onetsirik, 2.500 euro erabiliko dira, haurrendako higiene
produktuak eta jende guztiarendako arropa berogarria
bidaltzeko, Siriako gerrak eragindako errefuxiatuei laguntze
aldera. 

HITZARMENA IMrekin: HIRI MUGIKORTASUN IRAUNKORRERAKO
PLANA. Udalbatzak Iruñerriko Mankomunitatearekiko lankidetza
hitzarmena onetsi zuen aho batez, Iruñerriko Hiri Mugikortasun
Iraunkorrerako Plana egiteko.

UPNren MOZIOA SINBOLOEI BURUZ. UPNk mozioa aurkeztu zuen
Nafarroako sinboloei buruzko Foru Legea ez indargabetzeko, eta
toki entitateek nafar bandera soilik erabil dezaten. Udalbatzak
mozioa errefusatu zuen, 2 boto izan baitziren alde (UPN), 6 kon-
tra (Plazaola eta EH-Bildu) eta 3 abstentzio (AAB).

UPNren MOZIOA LAN ESKAINTZA PUBLIKOAZ. UPNk mozioa aurkeztu
zuen, Nafarroako Gobernuari eskatzeko hezkuntzako lan es-
kaintza publikorako deialdiak Nafarroako hezkuntza premiei eta
egoera soziolinguistikoari erantzun diezaien, eta hautaketa proba
guztiak egun berean egin daitezen. Udalbatzak mozioa errefu-
satu zuen, 2 boto izan baitziren alde (UPN), 5 kontra (Plazaola eta
EH-Bildu) eta 4 abstentzio (AAB eta Plazaolako Raúl Belloso). 

HARRERA HIRIEN MOZIOA. Udalak Harrera Hirien mozioa onetsi
zuen, 6 boto izan baitziren alde (Plazaola eta EH-Bildu) eta 5 abs-
tentzio (AAB eta UPN). Mozioarekin bat, Udalak Europako 
Batzordeari eta Espainiako Estatuari galdatu die berehalako giza
laguntza igortzeko Idomenira, EBko barne mugak berehala ireki-
tzeko, Nafarroara gutxienez ere 300 errefuxiatu ekartzeko, na-
zioarteko asilo legeria betetzeko, atzerritartasun legea indar-
gabetuz migrazio politikak aldatzeko, jendea askatasunez ibiltzeko
eskubidea indarrean jartzeko, eta EBren eta Turkiaren artean erre-
fuxiatuei buruz egindako akordioa bertan behera uzteko.

Osoko bilkura arrunta
2016ko maiatzaren 3a
ARTIKAKO KIROL HIRIAREN DIRU KONTUAK. Zinegotzi guztiak
bertaratu ziren, Araceli Vidán (PSN-PSOE) izan ezik. Udalak
Artikako Kirol Hiriaren diru kontuak onetsi zituen aho batez. 

PREMIAZKO LAGUNTZA EKUADORRENTZAT.  Osoko bilkurak aho
batez onetsirik, 2.500 euro bideratuko dira Ekuadorko
lurrikarak kalteturiko jendeari laguntzeko. Udalbatzak onetsirik,
halaber, 1.250 euro emanen zaizkio UNIFEFi eta 1.250 euro
Manabi Elkarteari, 9 boto izan baitziren alde eta 3 abstentzio
(EH-Bildu). 

Ehunka lagunek parte hartu zu-
ten ekainaren 4an Ballariainen Be-
rriobeitiko Euskararen Jaian. Egu-
nean zehar denetarikoak izan zi-
ren: karrikadantzak, haurrendako
herri kirolak, herri dantzak, herri
bazkaria (250 lagunek parte har-
tuta), jolasak eta musika. Egun
horretan, gainera, Berriobeitiko
Euskaltzaleon Sarea elkartea aur-
keztu zen.
Iaz bezala, jende asko aritu da an-
tolaketa lanetan, bai Ballariaingo
auzokideak, baita gainerako he-

rrietakoak ere, eta hori ere lagun-
garria izan da jaiaren arrakastara-
ko. Aurreko astean, gainera, hain-
bat jarduera egin ziren, hala nola
bizikleta martxa bat, euskarari bu-
ruzko hitzaldi bat, ipuin-kontala-
ria, euskarazko minidiskoteka,
eta erakusketa bat. 
Hona hemen Ballariaingo jaian,
ekainaren 4an, hartutako hiru
irudi, eta lerro hauen gainean,
giro ederra ekainaren 1ean, Arti-
ka Berriko plazan, minidiskoteka-
ren inguruan.

Euskararen VIII. Jaia 
jendez gainezka

EUSKARA

BALLARIAIN

DIRU-LAGUNTZAK

Euskara ikasteko laguntza-deialdia zabalik
2015eko uztailaren 1etik 2016ko
ekainaren 30era bitarte euskara
ikasten aritu diren Berriozarko
erroldatuendako laguntzak dira.
Ekaina osoa dute eskaria Udale-
txeko erregistroan aurkezteko. 
Deialdiaren bidez, Udalak euska-
raz mintzatzen ikasteko sustapen

ekintzak bultzatu nahi ditu, ikas-
kuntzak eragiten dituen gastuak
hein batean finantzatuz. 
Argibideak eskuratzeko, jo Euska-
ra Zerbitzura, 948 30 31 29 telefono-
ra deituta, edo euskara@berrioplano.es
posta elektronikora mezua bida-
lita.

Hona hemen Ballariaingo jaian, ekainaren 4an, hartu-
tako hiru irudi, eta lerro hauen gainean, giro ederra
ekainaren 1ean, Artika Berriko plazan, mini-
diskotekaren inguruan.

